
Við lög nr. 50/1988, um virðisaukaskatt bætist svohijóðandi ákvæði til 
bráðabirgða:

Þrátt fyrir ákvæði laga þessara skal um leiðréttingu virðisaukaskatts, sem 
innheimtur var á grundveili samninga sem fjallað er um í dómi Hæstaréttar í máli 
nr. 282/2011 og dómum eða úrskurðum með sambærilegri niðurstöðu um 
réttaráhrif lánssamninga sem kveðnir eru upp eftir 20. október 2011, fara sem hér 
segir:

1. í þeim tilvikum sem viðskiptavinur Qánnálafyrirtækis færði virðisaukaskatt af 
viðskiptum sem þessum til innskatts að fullu samkvæmt ákvæðum 16. gr., skal 
ekki fara fram leiðrétting á sölureikningum sem fjármálafyrirtæki hefur þegar 
gefið út, sem og virðisaukaskattsskiíum fjármálafyrirtækis og viðskiptavinar 
vegna þessara viðskipta umfram það sem almennar Ieiðréttingarheimildir 26. gr. 
gera kröfu um.

2. í þeim tilvikum sem viðskiptavinur fjármálafyrirtækis hafði ekki heimild til að 
færa virðisaukaskatt af viðskiptunum til innskatts, eða haföi einungis heimild til 
að færa hluta af honum til innskatts, skulu fjármálafyrirtæki og viðskiptavinur 
sem hafði hlutfalíslegan innskattsrétt leiðrétta virðisaukaskattsskilin í einu lagi 
þ.e.a.s. mismun þegar greidds virðisaukaskatts og þess virðisaukaskatts sem borið 
hefói að innheimta við sölu. Leiðréttingu á virðisaukaskattsskilum skal miða við 
sama uppgjörstímabil og endurútreikningur fjármálafyrirtækis gagnvart 
viðskiptavini liggur fyrir og skal jafnframt viðeigandi Ieiðrétting gerð á 
skattframtali viðkomandi árs. Komi upp ágreiningur um útreikning skal leiðrétting 
fara fram miðað á því uppgjörstímabili þegar úr honum er leyst. Við leiðréttingu 
samkvæmt þessum tölulið skal ekld beita álagi og dráttarvöxtum samkvæmt 
lögum þessum. Þá skal endurgreiðsla úr ríkissjóði vegna leiðréttingarinnar ekki 
bera vexti.

Verði gerðar breytingar á inntaki samningssambands Qármálafyrirtækis og 
viðskiptavinar þess í kjölfar dómsniðurstöðu fer um virðisaukaskattsframkvæmd 
vegna breyttra samninga eftir almennum reglum laga þessara.

Fjármálaráðherra er heimilt að setja í reglugerð nánari ákvæði um framkvæmd 
þessa ákvæðis.

Athugasemdir við lagafrumvarp þetta:

Tilefni lagasetningar
í dómi Hæstaréttar íslands nr. 282/2011 var staðfestur úrskurður héraðsdóms Reykjavíkur 
frá 19. apríl 2011 sem kvað á um að fjármögnunarleigusamningur málsaðila hafi í raun 
verið lánssamningur í skilningi VI. kafla laga nr. 38/2001, um vexti og verðtryggingu, en 
ekki leigusamningur og því bæru greiðslur samkvæmt samningnum ekki virðisaukaskatt. 
Jafnframt var staðfest sú niðurstaða héraðsdóms Reykjavíkur að gengistrygging 
leigugjaldsins, sem kveðið var á um í samningnum, væri í andstöðu við fyrirmæli nefndra



laga nr. 38/2001, sbr. einnig dóma Hæstaréttar íslands frá 16. júní 2010 í málum nr. 
92/20 lOog 153/2010.

Það er meginregla laga nr. 50/1988, um virðisaukaskatt, sbr. 3. mgr. 22. gr. þeirra, að 
hver sá sem tilgreinir á einhvern hátt að virðisaukaskattur sé innifalinn í heildaríjárhæð 
skuli skila skattinum í ríkissjóð. Sú undantekning er þó gerð á þessari skyldu að ef 
Ieiðréttingu verður komið við gagnvart kaupanda fellur skilaskyldan niður. Ákvæði 3. 
mgr. 20. gr. laganna gerir ráð fyrir að leiðrétting á áður útgefnum reikningum fari 
almennt fram með þeim hætti að söluaðili kreditfæri áður útgefna sölureikninga sem báru 
virðisaukaskatt. Þá skal seljandi bakfæra þann áður framtalda virðisaukaskatt (útskatt) 
sem þeirri leiðréttingu nemur og telja íram á leiðréttri virðisaukaskattsskýrslu fyrir 
sérhvert uppgjörstímabil sem spannar það tímabil sem söluna varðar. í þeim tilvikum þar 
sem í raun hefur átt sér stað sala í stað leigu skal gefa út sölureikning vegna 
samningsandlagsins með virðisaukaskatti og standa skil á honum og leiðréttri 
virðisaukaskattsskýrslu miðað við afhendingartíma þess selda.

Þá gera ákvæði laga nr. 50/1988 ráð fyrir að viðskiptavinir fyrirtækjanna, sem almennt er 
heimilt að telja virðisaukaskatt af viðskiptunum til innskatts, leiðrétti, þ.e. bakfæri, þann 
innskatt og endurgreiði ríkissjóði með skilum á leiðréttum virðisaukaskattsskýrslum fyrir 
sérhvert uppgjörstímabil skv. 24. gr. laganna sem spannar samningstíma þegar innheimt 
hefur verið leiga í stað söluverðs. Þannig gera ákvæðin ráð fyrir að skattskyldum 
viðskiptavinum sé heimilt að færa sem Ínnskatt virðisaukaskatt af kaupverði 
samningsandlagsins á grundveíli sölureiknings frá virðisaukaskattsskyldum aðila, sbr. 16. 
gr. laganna.

Umfang leiðréttinga áður álagðs vírðisaukaskatts vegna þeirra samninga sem fjallað er 
um í dómi Hæstaréttar nr. 282/2011 yrði gríðarlega mikið og kostnaðarsamt fyrir alla 
aðila. í þeim tilvikum þar sem viðsemjendur fjármögnunarleigufyrirtækis máttu telja 
virðisaukaskatt af viðskiptunum til innskatts skv. 16. gr. laganna hafa slíkar leiðréttingar 
þó engin áhrif, hvorki á heildarskil beggja aðila á virðisaukaskatti né á afkomu ríkissjóðs, 
þar sem útskattur fjármögnunarleigufyrirtækjanna jafnast út á móti innskatti viðsemjenda 
þeirra og greiðslur verða þær sömu og endurgreiðslur. Þá verður ekki séð að forsendur 
séu til þess að beita álagi skv. 27. gr. laganna á vangreiddan virðisaukaskatt af þessum 
sökum. Samkvæmt upplýsingum sem ijármögnunarfyrirtæki hafa gefið ríkisskattstjóra 
eru meira en 90% samninga af þessum toga við virðisaukaskattsskylda aðila.

í þeim tilvikum þar sem viðsemjendur fjármögnunarleigufyrirtækis máttu ekki telja 
virðisaukaskatt af viðskiptum til innskatts eða einungis hluta af honum gegnir öðru máli. 
í þeim tilvikum er nauðsynlegt að fram fari leiðrétting á virðisaukaskattsskilum 
ijármögnunarleigufyriitækja og þeirra fyrirtækja sem einungis höfðu hlutfallslegan 
innskattsrélt.

Um bráðabirgðaákvæðið
í ákvæðinu er lagt til að lögfestar verði sérreglur varðandi leiðréttingar á 
virðisaukaskattsskilum þeirra aðila sem dómur Hæstaréttar í máli nr. 282/2011 hefur áhrif



á og sömuleiðis gildi ákvæðið vegna annarra dóma eða úrskurða sem falla eftir 20. 
október 2011 með sambærilegri niðurstöðu.

Ákvæðið er í meginatriðum tvíþætt en í 1. tölul. er Qallað um þau tilvik þar sem 
viðskiptavinir fjármögnunarleigufyrirtækis færðu virðisaukaskatt vegna viðskiptanna að 
fullu til innskatts. í ákvæðinu felst að viðskiptavinur fjármögnunarleigufyrirtækis á við 
þessar aðstæður ekki að leiðrétta virðisaukaskattsskil sín og að
Qármögnunarleigufyrirtæki á hvorki að gefa út nýja sölureikninga (kreditreikninga) né 
leiðrétta virðisaukaskattsskil sín.
í 2. tölul er lagt til að í þeim tilvikum sem viðskiptavinur fjármögnunarleigufyrirtækis 
hafði ekki heimild tií að færa virðisaukaskatt vegna viðskiptanna til innskatts. eða 
einungis að hluta, skuli leiðréttingin eiga sér stað í einu lagi. Lagt er til að sú leiðrétting 
fari fram miðað við það uppgjörstímabil virðisaukaskatts sem endurútreikningi 
Qármálafyrirtækis gagnvart viðskiptavini lýkur. Komi upp ágreiningur skal framkvæma 
leiðréttingu miðað við það tímabií sem úr ágreiningi er leyst og gildir þá einu hvemig úr 
honum er leyst þ.e. með dómi, dómsátt eða samningi. Leiðréttinguna skal eins og áður 
segir gera í einu lagi. Skal hún gerð á því formi sem ríkisskattstjóri ákveður. Lagt er til að 
leiðrétting þessi fari fram án viðurlaga og álagi og dráttarvöxtum samkvæmt lögum nr. 
50/1988, um virðisaukaskatt skuli því ekki beitt við hana. Á sama hátt beri útgreiðslur úr 
ríkissjóði vegna leiðréttingarinnar ekki vexti.

Talið er rétt að taka fram með skýrum hætti í ákvæðinu hvað gildi um þá samninga sem 
mögulega verður breytt í kjölfar dómsniðurstöðu. Þannig er ekki útilokað að einhverjir 
kjósi að breyta gildandi samningi, sem eftir dóminn telst lánssamningur, í 
ijármögnunarleigusamning. Um framkvæmd þ.m.t. uppgjör og skil á virðisaukaskatti 
vegna hins breytta samnings fer þá effcir aímennum reglum laga nr. 50/1988, um 
virðisaukaskatt.

Loks er fjármálaráðherra veitt heimild til að kveða nánar á um framkvæmd ákvæðisins í 
reglugerð.


